
Efni: Umsögn um áform um skipulagsbreytingar lögreglunnar (S-138/2026).  

SSNE tekur undir markmið um öfluga og skilvirka löggæslu um land allt og telur mikilvægt 
að lögreglan hafi bolmagn til að takast á við sífellt flóknari verkefni. Samtökin telja þó 
nauðsynlegt að við frekari útfærslu breytinganna verði sérstaklega metin áhrif þeirra á 
aðgengi að lögregluþjónustu, viðbragðsgetu og samstarf við sveitarfélög í dreifðum 
byggðum. Mikilvægt er að markmið um hagræðingu og skilvirkni, meðal annars í ljósi 
áherslna um aðhald í ríkisrekstri, leiði ekki til aukinnar miðstýringar eða veikari nærþjónustu 
í byggðum utan höfuðborgarsvæðisins. 
 
Jafnframt bendir stjórn SSNE á að þróun byggðar og atvinnulífs á Norðurlandi eystra, þar á 
meðal hlutverk Akureyrar sem borgar og aukið vægi millilandaflugs um Akureyrarflugvöll, 
skapar tækifæri til að efla sérþekkingu og faglega getu lögreglu í landshlutanum. Samtökin 
telja mikilvægt að skipulagsbreytingarnar verði nýttar til að styrkja löggæslu á landinu í heild 
og tryggja að staðbundin þekking, ákvörðunartaka og öflug þjónusta við íbúa og atvinnulíf 
haldist áfram innan svæðisins.  
 
 
 

Fyrir hönd SSNE, 

 

Albertína Friðbjörg Elíasdóttir, framkvæmdastjóri 


